
Ghaqda shiha bejn Pietru u Pawlu

Sa mill-gedem il-Knisja dejjem iccelebrat is-solennita ta’ dawn iz-zewg Appostli
kbar, Pietru u Pawluy, flimkien. Hemm diversi ragunijiet ghaliex il-festa ta’ Pietru u
Pawlu niccelebrawha flimkien. Mhux biss ghaliex it-tnejn hadu l-martirju taghhom
fl-istess zmien, mhux biss ghax huma Zewg kolonni kbar li fughom serrhet u sserrah
il-Knisja ta’ Kristu, imma wkoll ghaliex bejniethom kien hemm ghaqda, kif nafu minn
dak illi tghidilna 1-ikonografija fuq San Pietru u San Pawl, jigifieri x-xbihat li ghandna
ta’ dawn iz-zewg Appostli, illi huma pprezentati mhaddnin flimkien sejrin ghall-
martirju.

Kif nafu li din m’hix immaginazzjoni ta’ min holoq dawn ix-xbihat u l-ikoni, imma li
tassew Pietru u Pawlu kienu mhaddnin flimkien, kienu haga wahda flimkien? Ghaliex
jekk illum il-gurnata ahna ghandna bzonn ta’ xhieda tal-valuri li hemm fil-Vangelu,
jekk illum ahna ghandna bzonn ta’ martri illi 1-ghoti ta’ hajjithom jikkonferma I-
ghazla definittiva taghhom ta’ Kristu, dagstant iehor ahna ghandna bzonn ta’ xhieda
tal-valuri fil-hajja ta’ kuljum taghna. Din hi x-xbieha ta’ tnejn li, minkejja li kellhom
temperament, trobbija u sfond differenti, gharfu jimxu id f’id ma’ xulxin. Illum
sfortunatament m’hux tant facli li nimxu flimkien. Sfortunatament illum mhux biss
dawk li ghandhom temperament differenti jaghzlu li ma joqoghdux flimkien, anki fi
hdan il-komunita Kristjana, imma talli hawn ghajta illi ghandna certi indikazzjonijiet
illi m’ahniex lesti li noqoghdu flimkien.

Kif nafu li Pietru u Pawlu kienu haga wahda bejniethom?

Pawlu jirrakkontalna fl-ittra tieghu lill-Galatin illi wara l-esperjenza ta’ Damasku u
wara l-esperjenza li ghamel fid-dezert tal-Gharabja huwa mar Gerusalemm biex
hemmbhekk jiltaga’ ma’ Kefa: ma’ Pietru; u hawnhekk issehh l-ewwel laqgha, l-ewwel
pass fejn jibdew jersqu lejn xulxin. Jghaddu s-snin u Pawlu jkompli jghidilna fl-ittra
tieghu lill-Galatin 1i jhoss li ghandu jerga’ lura lejn Gerusalemm halli hemmhekk
jiltaga’ mal-kolonni tal-Knisja u jurihom x’Vangelu qieghed jippriedka, u hemm
ircieva l-konferma. U Pawlu fl-ittra lill-Galatin jghid: “Hemmbhekk iltqajt ma’ Gakbu,
ma’ Kefa u ma’ Gwanni”. Isejhilhom il-kolonni u jghid: “Hadna b’idejn xulxin, tawni
l-id il-leminija taghhom bhala sinjal ta’ hbiberija bejnietna”. Meta hadu b’idejn
xulxin l-idejn bagqghu f’xulxin sakemm huma waslu f’Ruma u taw ix-xhieda permezz
tal-martirju. L-istess jghidilna Pietru fuq il-hbiberija li huwa kellu ma’ Pawlu. Fl-
ewwel ittra ta’ San Pietru hemm dettall sabih hafna: jghid li Silvanu u martu, li kienu
1-kollaboraturi tieghu, kienu wkoll il-kollaboraturi ta’ Pawlu. Mela Pietru u Pawlu
tant kienu hsieb wiehed u qrib xulxin illi kienu wkoll jigbru madwarhom I-istess
kollaboraturi.

Imma mbaghad hemm haga ohra, dettall iehor li juri l-vicinanza li kien hemm bejn
Pietru u Pawu. It-tnejn jaghzlu volontarjament li d-destinazzjoni taghhom tkun
Ruma; Ruma mhux bhala belt geografika dagskemm bhala ¢-centru tal-imperu
Ruman, li minnu kien isehh it-tixrid tal-kultura ta’ dak iz-zmien. U Pietru u Pawlu,
separatament, imma ghaliex hsieb wiehed u galb wahda, it-tnejn jaghzlu li jmorru



Ruma. Pawlu kellu xewqa kbira li jmur jara lill-Kristjani ta’ Ruma, kif jghidilna fl-
ittra li huwa jikteb lir-Rumani. Anzi nistghu nghidu li qabel ma mar izurhom
personalment u fizikament kien diga ghamel il-vjagg interjuri biex jiltaga’ mal-
komunita Kristjana f’Ruma, ghaliex hekk jistqarr fl-ittra li huwa jiktbilhom. Imma fI-
ittra lir-Rumani Pawlu jghid iktar minn hekk: jesprimi x-xewqa li jaghmel vjagg
missjunarju lejn l-ibghad artijiet li kienu jafu bihom dawk iz-zminijiet, lejn Spanja.
Jghid ukoll li xtaq li f’dan il-vjagg missjunarju huwa jghaddi sa Ruma.

Issa ahna nafu li ma kinitx I-ghazla ta’ Pawlu li jzur komunitajiet fejn diga kien hemm
il-Kristjani, izda l-preferenza tieghu kienet li jmur f’postijiet fejn seta’ jwaqqaf il-
komunita Kristjana li hi 1-Knisja. Izda l-kaz ta’ Ruma kien differenti. F’Ruma kien
hemm diga komunita Kristjana hajja, il-Knisja kienet diga prezenti. Allura nistaqgsi:
Ghaliex Pawlu jesprimi din ix-xewqa li jieqaf fi hdan il-komunita Kristjana ta’ Ruma?
Imma gabel ma naghtikom din it-twegiba ndur lejn Pietru. Fuq Pietru nsibu wkoll
hjiel 1i hu kellu din ix-xewqa li jmur Ruma. Il-vangelu ta’ San Mark, li hafna jghidu li
nkiteb biex jirregistra l-predikazzjoni ta’ San Pietru, huwa vangelu miktub fid-dawl
ta’ dik ix-xena c¢entrali fit-twemmin taghna, il-Krucifissjoni tas-Sinjur taghna Gestl.
Izda Marku jzid f’din ix-xena persuna pagana, i¢-¢centurjun Ruman, u dan meta jara lil
Kristu jaghti hajtu jaghmel dik l-istqarrija tal-fidi: “Dan kien tassew l-Iben ta’ Alla”.
Issa dan nagrawh fil-vangelu ta’ San Mark, li, nerga’ nghid, skond dawk li jistudjaw 1-
Iskrittura huwa vangelu mahsub biex jipperpetwa t-taghlim, il-predikazzjoni u I-
attivita ta’ Pietru. U meta ¢-Centurjun ghamel dik l-istqarrija tal-fidi diga ghandna
indikazzjoni li Pietru, kuntrarjament ghal dak li kien jahseb Pawlu f’din il-haga, kellu
din il-vizjoni li 1-Vangelu jasal ghand kulhadd. Huwa minnu li Pawlu fl-ittra lill-
Galatin jaghmel dik id-distinzjoni u jghid: “Pietru huwa l-Appostlu li jevangelizza lil-
Lhud u jien 1-Appostlu tal-gnus”, dak li jevangelizza lill-pagani, lil dawk li ma kinux
fi hdan il-poplu ta’ Alla. Imma huwa fatt li Pietru jizvolgi l-ministeru tieghu
f’direzzjoni li thaddan lil kulhadd. U allura anki hawnhekk Ruma, bhala ¢-centru tad-
dinja ta’ dak iz-zmien, tiffigura bhala orjentament u destinazzjoni li Pietru, bhal
Pawlu, ried ukoll jilhagq.

Insibu fl-Atti tal-Appostli illi meta darba Pietru kien f’Gaffa kien hemm centurjun
iehor — u kull meta nisimghu l-kelma “centurjun” tfakkarna fl-ezer¢tu Ruman, fil-belt
ta’ Ruma — li kellu holma fejn l-anglu tal-Mulej gallu biex jibghat isejjah minn Gaffa
lil Pietru u xi rgiel ohra. U f’Gaffa, ikomplu jghidulna l-Atti tal-Appostli, anki Pietru
kellu dik il-holma tassew interessanti, fejn jara vizjoni li hu jinterpreta fiha li kulhadd
huwa destinatarju tal-Bxara t-Tajba. Il-Vangelu m’hux biss ghal dawk li huma
c¢irkoncizi, safja u ndaf bhall-poplu Lhudi, imma huwa ddestinat ghal kulhadd, anki
ghal dawk li huma mniggsa u pagani.

Meta allura jaslu l1-ambaxxaturi ta¢-centurjun u jistiednu lil Pietru halli jmur ghandu
hemmbhekk Pietru jaghmel bidla importanti fil-hajja tieghu, bidla li mhux biss twasslu
fid-dar tac-centurjun, u allura fl-ghatba tal-belt ta’ Ruma, imma twasslu biex ftit wara,
meta jigi c¢celebrat l-ewwel koncilju ta’ Gerusalemm, huwa jaghmel affirmazzjoni
gawwija u jghid lil shabu li d-dinja kollha hija oggett tal-evangelizzazzjoni, li 1-
Vangelu ghandu jasal ghand il-bnedmin kollha. Allura f’dan il-kuntest Pietru jesprimi
x-xewda li jasal Ruma. Issa x’kienet il-motivazzjoni li dawn iz-zewg Appostli,
imhaddnin flimkien, 1i hadu b’id xulxin, it-tnejn ihossuhom ispirati biex jaslu Ruma?
Ix-xewqa kienet wahda. Huma xtaqu jmorru Ruma halli jkunu jistghu jissigillaw il-
Kattolic¢ita tat-twemmin Kristjan. Xi tfisser il-Kattolic¢ita, xi jfisser it-twemmin



Kattoliku, xi tfisser il-kelma “Kattoliku”? Ifissru li jkun hemm tewmmin wiehed, li
jkun hemm l-ghaqda f’dak kollu li ahna nemmnu u ni¢celebraw. Pietru u Pawlu t-
tnejn jaslu Ruma ghaliex konvinti li din il-belt ta’ importanza kbira ghall-kultura u 1-
politika ta’ dak iz-zmien kienet ukoll mehtiega biex fiha jigu mharsa 1-ghaqda u I-
Kattolicita tat-twemmin Kristjan. Anki llum il-gurnata hemm bzZonn li bhal Pietru u
bhal Pawlu ahna nifhmu kemm huwa importanti li meta nissejhu Kattoli¢i ma tkunx
cliche u kelma vojta, imma tassew tkun kelma li tiddeskrivi ahna min ahna, li ahna
ghandna twemmin wiehed u verita wahda, hajja wahda, sew jekk nghixuha Ghawdex
u sew jekk nghixuha fl-Istati Uniti, fejn sa jmorru jghixu dawn l-adoloxxenti li llum sa
jir¢ievu s-sagrament tal-Grizma tal-Isqof. Ahna fejn ahna ghandna fidi wahda u
twemmin wiehed: it-twemmin Kattoliku. Jiena sincerament jiddispjac¢ini meta nara
fost il-poplu ta’ Alla, u forsi wkoll fost min ghandu jaghti ezempju, min jisthi jistqarr
li hu Kattoliku.

Komunjoni mas-successur ta’ San Pietru

Intom tafu li llum il-gurnata t-twemmin taghna ghandu hafna xi jfixklu. Hemm hafna
elementi li geghdin inaqqru dan il-patrimonju Kattoliku taghna. Ghalhekk hemm
bzonn li, bhalma ghidt ilbierah meta kellna fostna I-legat tal-Papa, Pietru
jikkonfermana fit-twemmin taghna. Hemm bzonn li ahna nifhmu iktar ir-raguni li
nkunu poplu wiehed f’dak li huwa t-twemmin taghna. Ghax x’jiggarantixxi I-
Kattolic¢ita u I-ghaqda tat-twemmin? Huwa l-ministeru ta’ Pietru li llum jezercita 1-
missier taghna 1-Papa. Ghalhekk jien ma nistax inkun dixxiplu ta’ Kristu jekk ma
nkunx miftuh ukoll biex noqghod ghal dak li jghidli Pietru llum, jekk jien ma nfittixx
li nara x’qed jghidli Pietru llum — kif fl-ahhar mill-ahhar ghamel Pawlu meta mar
ghand Pietru — halli jghinni naghraf it-twemmin tieghi fl-awtenti¢ita tieghu, imnaddaf
minn dak kollu li m’hux Kattoliku u Kristjan. Anki ahna llum hemm bZonn li bhal
Pietru u Pawlu jkollna jdejna f’ta’ xulxin, biex nimxu flimkien it-triq tal-fidi taghna u
biex ma nizbaljawx, biex ma nihdux triq illi tista’ twassalna ghat-telfien. Ahna
ghandna 1-grazzja li 1-Mulej Gesu tana lil Pietru biex jassigurana mill-awtenticita u 1-
Kattolicita tat-twemmin taghna. U dan kollu jfisser l-importanza tal-komunjoni li
ahna ghandu jkollna mal-missier taghna 1-Papa; mhux bit-tpacpic¢ u langas bl-ghajjat
imma billi ahna nsegwu b’attenzjoni dak li jissejjah il-magisteru u t-taghlim tal-
missier taghna I-Papa. Din il-komunjoni mbaghad ghandha livelli differenti.

Komunjoni mal-isqof

Fid-djocesi huwa l-isqof li jrid ukoll jiggarantixxi u li ghandu d-dmir li jhares u jghin
lill-Kristjani biex il-fidi taghhom tkun fidi wahda, biex ikun hemm din 1-ghaqda fit-
twemmin taghhom. Tant hu hekk li l-isqof 1i m’hux f’komunjoni mal-Papa m’hu
isqof xejn, u l-komunjoni m’hix komunjoni guridika biss imma hija komunjoni anki
fit-taghlim. Illum hawn jien bhala raghaj spiritwali taghkom. Jien hawn nitlobkom
biex tweznuni bit-talb taghkom, halli anki jien naghraf inwettaq dan id-dmir xejn hafif
li wwasslilkom lil Gesu Kristu, imma Gest Kristu kif twassalulna Ommna 1-Knisja,
kif jghinna nifhmuh Pietru llum. Allura nghozzu I-komunjoni li ghandu jkun hemm
bejnietna.

Komunjoni parrokkjali

Izda hemm livell iehor, li huwa fil-komunita parrokkjali. Huwa tal-komunjoni ma’
dak is-sacerdot moghni bil-mandat li f’isem l-isqof imexxi l-komunita parrokkjali.
Qed nirriferi ghall-kappillan, ghall-ar¢ipriet. Ghalhekk nitlobkom biex titolbu anki
ghall-kappillan, ghall-arcipriet flimkien mal-presbiteri taghkom, halli anki huma bl-



ghajnuna tal-Ispirtu s-Santu u id f’id mieghi jippruvaw jaghtukom dan is-servizz li bih
jigu mharsa l-ghagda u I-Kattolic¢ita tat-twemmin taghna. Pietru u Pawlu, ghax
kellhom dan il-hsieb u din ix-xewqga, ma bezghux imorru Ruma, anki jekk kienu jafu
li Ruma kienet tfisser il-konkluzjoni tal-hajja taghhom. Marru Ruma u bil-martirju t-
tnejn ikkonsolidaw ic¢-cittadinanza Rumana taghhom. Pawlu kien Ruman u Pietru ma
kienx, izda bid-demm tieghu mxerred fil-belt ta’ Ruma huwa kiseb ic-c¢ittadinanza, u
llum hu u Pawlu huma zZewg kolonni kbar tal-belt ta’ Ruma.

Cittadinanza tas-Sema

Izda huma mhux biss kisbu ¢-¢ittadinanza ta’ Ruma imma dik tas-Sema. Bit-twettiq
flimkien tal-ministeru li huma r¢ivew bhala Appostli u bil-martirju li huma hadu kisbu
ghalihom din i¢-cittadinanza tas-Sema.

Jalla ahna wkoll, li ghandna lil Pietru u Pawlu bhala patruni ta’ din il-komunita,
jirnexxilna bl-ghajnuna taghhom insahhu ¢-c¢ittadinanza taghna f’pajjizna u nkunu
tassew cittadini li naghmlu differenza, cittadini li ghandna l-valuri tal-Vangelu, valuri
li huma Kattoli¢i, u ma nibzghux nistqarruhom fl-ogsma taghna. Imma jalla ahna
wkoll, wara li nkunu ghamilna dan kollu, bhal Pietru u Pawlu niksbu ¢-cittadinanza
tas-Sema.



